
INSON KAPITALINING YANGI O‘ZBEKISTONDAGI IJTIMOIY O‘RNI 

Annotatsiya. Inson kapitali Yangi O‘zbekiston davrida amalga oshirilayotgan ijtimoiy-iqtisodiy islohotlarning 
markaziy omillaridan biriga aylandi. U ta'lim, sog‘liqni saqlash, mehnat bozori, raqamli transformatsiya kabi asosiy 
sohalar bilan chambarchas bog‘liq. Ushbu tezisda inson kapitalining mohiyati, turlari, ijtimoiy struktura va 
taraqqiyotdagi o‘rni sotsiologik yondashuv asosida tahlil qilinadi. Ayniqsa, faol, passiv va manfiy kapital 
tushunchalari orqali ijtimoiy muvozanat va adolat tamoyillari ochib beriladi. Mahalla instituti va davlat siyosati 
orqali inson kapitalining rivojlanishidagi ijtimoiy determinantlar o‘rganiladi. Xulosa sifatida, inson kapitali Yangi 
O‘zbekistonning barqaror taraqqiyotida strategik resurs ekanligi asoslab beriladi. 

Kalit so‘zlar: inson kapitali, sotsiologik tahlil, raqamli jamiyat, davlat siyosati, mahalla, ijtimoiy adolat, 
innovatsiya, inklyuziya. 

 

THE SOCIAL ROLE OF HUMAN CAPITAL IN NEW UZBEKISTAN 

Rakhmatullaeva Shakhlo Kadirzhanovna 
Independent researcher at the Academy of Public 
Administration under the President 
of the Republic of Uzbekistan 
Tashkent, Uzbekistan 
 

Annotation. Human capital has become one of the central pillars of the socio-economic reforms implemented in 
the era of New Uzbekistan. It is closely linked to key sectors such as education, healthcare, the labor market, and 
digital transformation. This thesis examines the essence, types, and sociological role of human capital. Concepts 
such as active, passive, and negative capital are used to reveal principles of social balance and justice. Social 
determinants of human capital development through mahalla institutions and state policy are also explored. The 
conclusion highlights human capital as a strategic resource for sustainable development in New Uzbekistan. 

Key words: human capital, sociological analysis, digital society, state policy, mahalla, social justice, innovation, 
inclusion. 

Yangi O‘zbekiston taraqqiyot strategiyasi doirasida inson omiliga berilayotgan e’tibor 

bevosita inson kapitalini shakllantirish va rivojlantirish bilan bog‘liq. Davlat tomonidan qabul 

qilinayotgan har bir islohot va dastur markazida inson – ularning bilim darajasi, sog‘ligi, 

malakasi, ijtimoiy faolligi turibdi. Inson kapitalining kuchli bo‘lishi mamlakat iqtisodiy-ijtimoiy 

salohiyatining oshishiga bevosita ta’sir ko‘rsatadi. Shu nuqtai nazardan, inson kapitalining 

mohiyatini chuqur o‘rganish, uning jamiyatdagi o‘rni va ahamiyatini tahlil qilish bugungi 

kundagi dolzarb ilmiy vazifalardan biridir. 

Inson kapitali konsepsiyasi ilk bor iqtisodchilar tomonidan ishlab chiqilgan bo‘lsa-da, 

keyinchalik bu tushuncha ko‘plab ijtimoiy fanlarda markaziy mavzulardan biriga aylandi. T. 

Shults va G. Bekker inson kapitalini inson salohiyatining iqtisodiy qiyofasida ifodalagan bo‘lsa, 

P. Burdyo va J. Koulman uni ijtimoiy munosabatlar, madaniy meros, va jamoaviy faollik bilan 

bog‘lab talqin qilganlar. Bugungi kunga kelib, inson kapitali ijtimoiy barqarorlik va milliy 

raqobatbardoshlikning eng muhim omillaridan biri sifatida e’tirof etilmoqda [1; 15-b.]. 

Sotsiologik yondashuvda inson kapitali quyidagicha tasniflanadi: 

 Faol kapital: Innovatsion fikrlashga ega, yuqori malakali, mehnat bozorida 

raqobatbardosh. 

 Passiv kapital: Malaka va bilimdan chetda qolgan, ijtimoiy faollik past bo‘lgan qatlam. 

 Manfiy kapital: Jamiyat uchun xavfli, destruktiv xatti-harakatlarga moyil bo‘lgan 

qatlamlar (jinoyatchilik, ekstremizm). 

So‘nggi yillarda inson kapitalining yangi shakllari paydo bo‘ldi: raqamli kapital 

(texnologik savodxonlik), ijtimoiy-emotsional kapital (empatiya, muloqot ko‘nikmalari), va 

madaniy kapital (tarixiy, axloqiy meros bilan bog‘liq qadriyatlar). 

2022–2026 yillarga mo‘ljallangan Taraqqiyot strategiyasi inson kapitalini kuchaytirish 

masalasini ustuvor yo‘nalishlardan biri sifatida belgilagan. Xususan: 

 Umrbod ta’lim konsepsiyasi asosida xalq ta’limi, kasbiy ta’lim va oliy ta’lim 

integratsiyasi. 

 Sog‘liqni saqlash tizimini digitallashtirish va profilaktika asosidagi yondashuvni 

kengaytirish. 

 Raqamli infratuzilmani har bir hududga yetkazish va axborot texnologiyalaridan 

foydalanish madaniyatini shakllantirish. 

 Mahalla institutining ijtimoiy xizmatlar markazi sifatida takomillashtirilishi. 

Bundan tashqari, ayollar va yoshlar bilan ishlash, nogironligi bo‘lgan shaxslarning 

integratsiyasi, va ijtimoiy nogironlikni kamaytirish bo‘yicha ko‘plab dasturlar qabul 

qilinmoqda. 

Inson kapitalining rivojlanishida yetakchi davlatlar tajribasi Yangi O‘zbekiston uchun 

muhim manba bo‘lib xizmat qilmoqda. Masalan, Skandinaviya mamlakatlarida (Shvetsiya, 

Norvegiya, Daniya) ta’lim sifati va sog‘liqni saqlash tizimlari yuqori darajada raqamlashtirilgan 

va ijtimoiy inklyuzivlik tamoyillariga asoslanadi [8; 45–46-б.]. Janubiy Koreya inson kapitalini 

rivojlantirishda texnik ta’lim va fan-texnika sohasidagi innovatsiyalarga tayangan [6; 21-б.]. 

Singapurda esa «odamga investitsiya» strategiyasi asosida har bir fuqaroning salohiyatini to‘liq 

yuzaga chiqarish maqsad qilingan [9; 18-б.]. Ushbu tajribalar O‘zbekiston sharoitiga 

moslashtirilib, «Har bir inson – islohotlar subyekti» degan g‘oyaning amaliy ifodasiga 

aylanmoqda. 

Inson kapitalining holatini baholash uchun xalqaro miqyosda bir nechta indikatorlar 

ishlab chiqilgan: Inson taraqqiyoti indeksi (HDI), Global raqobatbardoshlik indeksi, Ta’lim sifati 

reytingi, Sog‘liq indikatorlari va boshqalar [6; 13-б.]. O‘zbekistonda esa bu boradagi statistik 

tahlillar hali yetarli darajada shakllanmagan bo‘lsa-da, Davlat statistika qo‘mitasi, Oliy ta’lim 

vazirligi va Bandlik agentligi tomonidan ko‘rsatkichlar asosida baholash mexanizmlari ishlab 

chiqilmoqda [7; 7-б.]. Sotsiologik tahlil metodlari – so‘rovnomalar, kuzatuvlar, fokus-guruhlar 

va kontent-tahlil vositalari – inson kapitalining sifatli o‘sishini chuqur tahlil qilish imkonini 

beradi. Ayniqsa, yoshlar, ayollar, keksalar kabi ijtimoiy guruhlar orasida farqlarning o‘rganilishi 

ilmiy asoslangan siyosat ishlab chiqish uchun muhimdir [2; S98-б.]. 

6. Hududlararo tafovut va ijtimoiy inklyuziya masalalari O‘zbekistonda inson 

kapitalining rivojlanishida hududlararo nomutanosiblik muammosi mavjud. Aholining 

markaziy hududlardagi vakillari ko‘proq ta’lim, sog‘liqni saqlash va ish bilan ta’minlanish 

imkoniyatlariga ega bo‘lsalar, chekka va tog‘li hududlardagi fuqarolar hali ham bu borada 

muammolarga duch kelmoqda [5; 4-б.]. Bu nomutanosiblik ijtimoiy adolat tamoyillariga zid 

bo‘lib, davlat siyosatida inklyuzivlik va hududiy tenglikka erishishni zarurat sifatida 

belgilamoqda. «Mahallabay ishlash» tizimi, mobil sog‘liqni saqlash xizmatlari, masofaviy ta’lim 

platformalari ushbu farqlarni kamaytirishga xizmat qilmoqda [10; 9-б.]. 

7. Xulosa va tavsiyalar Inson kapitali – bu nafaqat iqtisodiy resurs, balki ijtimoiy 

taraqqiyot, madaniy barqarorlik, siyosiy ishonch va ma’naviy uyg‘onishning asosi hamdir. 

Yangi O‘zbekistonda inson kapitalini rivojlantirish bo‘yicha quyidagi tavsiyalarni ilgari surish 

mumkin: 

 Ta’lim va sog‘liqni saqlash tizimlarining mintaqaviy tengligi ta’minlansin; 

 Raqamli savodxonlikni oshirish orqali raqamli tafovut kamaytirilsin; 

 Mahalla instituti ijtimoiy inklyuzivlik markaziga aylantirilsin; 

 Ayollar, yoshlar va nogironlar uchun mo‘ljallangan maxsus dasturlar kengaytirilsin; 

 Ilmiy tadqiqotlar asosida inson kapitali monitoringi tizimi joriy etilsin. 

Inson kapitaliga bo‘lgan yondashuv faqat iqtisodiy emas, balki sotsiologik, madaniy va 

axloqiy mezonlar asosida olib borilishi zarur. Zero, inson omili Yangi O‘zbekistonning eng 

muhim strategik resursidir. 

